
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
‘আসল’ যে উত্তর কালে ডীন স্ট্যানলি নামে খ্যাতি লাভ করিয়াছিলেন তাহা ভাবিবার সমুচিত কারণ আছে। 
 যাহা হউক আত্মজীবনীমূলক এই সকল ব্যাখ্যার মূল্য যেমনই হউক, এই আখ্যায়িকা যে ইংলণ্ডের সরকারী স্কুলের একখানি প্রােজ্জ্বল, জীবন্ত ও সরস চিত্র তাহাতে আর সন্দেহ নাই। গল্পের নায়কত্বের গৌরব ডাঃ আরণল্ড ও টম ব্রাউন, গুরুশিষ্যে, প্রায় সমান অশে অধিকার করিয়াছেন বলিলে অন্যায় হইবে না। এই পুস্তক ১৮৫৭ খৃষ্টাব্দে প্রকাশিত হইয়া পলােকগত ডাঃ আরণরে সহধর্ম্মিণীকে উৎসৃষ্ট হয়। লেখকের সহধ্যায়ী ডাঃ আরণক্তের পুত্র সুকবি ও সমালােচক-অগ্রগণ্য মাথিউ আরণল্ড কর্তৃক লিখিত তাঁহার পিতার স্মৃতির উদ্দেশে শ্রদ্ধাতৰ্পণ-সূচক কবিতার সহিত এই পুস্তকের ডাঃ আরণল্ডের চরিত্র-চিত্রের সমতা লক্ষ্য করিবার বিষয়, এবং ইহার দ্বারা লেখকের গুরুর প্রতি ভক্তি ও অনুরাগ কতদূর সুগভীর এবং গুরু ও ছাত্র হৃদয়ের উপর কি অনন্যসাধারণ প্রভাব ছিল তাহার সুন্দর পরিচয় পাওয়া যায়। বস্তুতঃ ডাঃ আরণল্ড, সরকারী স্কুলের আদর্শের প্রধান সংস্কারক এবং এক হিসাবে পুনরুজ্জীবয়িতা। এই আদর্শের মূল লক্ষণ, চরিত্রগঠনের সাধন-স্বরূপ বাধ্যতামূলক খেলাধূলার ব্যবস্থা, ছাত্রদিগের মধ্যে দায়িত্ববােধ ও সঙববুদ্ধি, আত্মনির্ভরশীলতা ও নিয়মানুগতা যাহাতে উদবুগ্ধ পরিস্ফুট হয় সে বিষয়ে বিশেষ লক্ষ্য রাখা, ছাত্রনায়কতা

				 এই পাতা শেষ সম্পাদিত হয়েছে ১৬:৩৮টার সময়, ২৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

